
പതിനാറാം കേരള നിയമസഭ

ഒന്നാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1353 30-06-2026-ല്‍ മറുപടിയ്ക്ക്

കെ.എസ്.ആര്‍.ടി.സി. ഡിപ്പോകള്‍

ചോദ്യം ഉന്നയിച്ച അംഗങ്ങൾ

ശ്രീ. എം. എസ്. അരുണ്‍ കുമാർ

മറുപടി നൽകിയ മന്ത്രി

ശ്രീ. സി. പി. ജോൺ

(ഗതാഗത വകുപ്പ് മന്ത്രി)

(എ)  സംസ്ഥാനത്ത് കെ.എസ്.ആർ. ടി .സി .യുടെ എത്ര ഡിപ്പോകള്‍ പ്രവര്‍ത്തിക്കുന്നുണ്ടെന്നും

പ്രസ്‌തുത ഡിപ്പോകളിൽ എത്ര ഓര്‍ഡിനറി, ഫാസ്റ്റ് പാസഞ്ചര്‍, സൂപ്പര്‍ ഫാസ്റ്റ് തുടങ്ങിയ ബസുകള്‍

ഉണ്ടെന്നും വ്യക്തമാക്കുമോ;

മറുപടി: സംസ്ഥാനത്ത് കെ.എസ്.ആര്‍.ടി.സി.യുടെ 93 യൂണിറ്റുകള്‍ പ്രവര്‍ത്തിക്കുന്നുണ്ട്. ഇവയില്‍

70 ഡിപ്പോകളും, 23 ഓപ്പറേറ്റിംഗ് സെന്ററുകളും ഉള്‍‍പ്പെടുന്നു.

    ഓരോ ഡിപ്പോയ്ക്കും അനുവദിച്ചിട്ടുള്ള ബസ്സുകളുടെ വിവരം അനുബന്ധമായി ചേര്‍‍ക്കുന്നു.

(ബി)  കെ.എസ്.ആര്‍.ടി.സി.യിൽ ഓര്‍ഡിനറി വിഭാഗത്തില്‍പ്പെട്ട എത്ര ബസുകള്‍ നിലവിലുണ്ടെന്ന്

അറിയിക്കുമോ;

മറുപടി: കെ.എസ്.ആര്‍‍.ടി.സി.യില്‍‍ 3125 ഓര്‍ഡിനറി ബസുകള്‍ നിലവിലുണ്ട്.

(സി)  മാവേലിക്കര കെ.എസ്.ആര്‍.ടി.സി. ഡിപ്പോയുടെ കവാടം നിര്‍മ്മിക്കുവാന്‍ എം.എല്‍.എ.

നിയോജകമണ്ഡലം ആസ്തി വികസന പദ്ധതിയില്‍ ഉള്‍പ്പെടുത്തി തുക അനുവദിച്ചത്

ശ്രദ്ധയില്‍പ്പെട്ടിട്ടുണ്ടോ;

മറുപടി: ശ്രദ്ധയില്‍‌പ്പെട്ടിട്ടുണ്ട്. പ്രസ്തുത തുക പൊതുമരാമത്ത് വകുപ്പിന്റെ അക്കൗണ്ടിലേക്ക്

ഡെപ്പോസിറ്റ് ചെയ്യുന്നതിലേയ്ക്കായി ചെയര്‍മാന്‍ & മാനേജിംഗ് ഡയറക്ടര്‍, കെ.എസ്.ആര്‍.ടി.സി.

സമര്‍പ്പിച്ച പ്രൊപ്പോസല്‍ സര്‍ക്കാരിന്റെ പരിഗണനയിലാണ്.

(ഡി)  പ്രസ്തുത പ്രവൃത്തിയുടെ തുക പൊതുമരാമത്ത് കെട്ടിടവിഭാഗത്തിന് ഡെപ്പോസിറ്റ് ചെയ്യുന്നതിന്

ഗതാഗത വകുപ്പ് സ്വീകരിച്ച നടപടികള്‍ അറിയിക്കാമോ?

മറുപടി: ആലപ്പുഴ ജില്ലാ കളക്ടറില്‍ നിന്ന് കൂടുതല്‍ വിശദാംശം ആവശ്യപ്പെട്ട് കത്ത് നല്‍കിയിട്ടുണ്ട്.

മറുപടി ലഭ്യമാക്കി തുടര്‍ നടപടികള്‍ സ്വീകരിക്കുന്നതാണ്.

